
Fundargerð stjórnarfundar HSK mánudaginn 22. mars 2010
Fyrsti stjórnarfundur HSK eftir héraðsþing haldinn í Selinu mánudaginn 22. mars 2010 kl. 18:00. Mætt voru: Engilbert, Guðríður, Ragnar, Hansína, Fanney, Helgi og Lára B. Jónsdóttir sem var á sínum fyrsta fundi. Bergur og Ásta Laufey boðuðu forföll.

Dagskrá fundarins:
1.
Fundargerðir stjórnar HSK teknar fyrir
1.1
Fundargerð stjórnarfundar  2. mars 2010 samþykkt.

2.
Fundar- og þinggerðir til kynningar
2.1
Fundur valnefndar vegna kjörs á Íþróttamanni HSK frá 2. mars sl. lögð fram til kynningar.
2.2
Fundargerð aðalfundar Selsins frá 2. mars sl. lögð fram til kynningar.

2.3
Fundargerð sögu- og minjanefndar frá 10. febrúar sl. lögð fram til kynningar.

2.4
Þinggerð ársþings KSÍ, lögð fram til kynningar.

3.
Aðalfundir, þing, afmæli og ráðstefnur  ofl.
3.1
Boð á þing USVS á Hótel Laka 27. mars nk. Formaður stefnir á að mæta, að öllu óbreyttu.

3.2
Boð á þing Badmintonsambandsins í Reykjavík 30. apríl nk. HSK á rétt á 5 fulltrúum.

4.
Bréf til afgreiðslu og/eða kynningar
4.1
Bréf frá UMFÍ, dagsett 3. mars sl. er varðar almenningsíþróttaverkefni UMFÍ. Engilbert falið að senda inn upplýsingar um þau fjöll sem HSK hefur valið í verkefnið “Fjölskyldan á fjallið”, en þau eru Miðfell í Hrunamannahreppi og Bjólfell á Rangárvöllum.

4.2
Bréf frá ÍSÍ, dagsett 4. mars. sl. er varðar fréttaumfjöllun um þátttöku ÍSÍ í Vetrarólympíuleikunum í Vancouver lagt fram.

4.3
Bréf frá Íslenskum getraunum, dagsett 12. mars sl. er varðar greiðslur til héraðssambanda. Engilbert falið að svara erindinu.

4.4
Bréf frá UMFÍ, ódagsett, er varðar leiðtoganámskeið í Noregi lagt fram. 

5.
Annað aðsent efni til kynningar
5.1
Úrslit héraðsmóta. Úrslit af Héraðsleikum HSK í frjálsum 11 ára og yngri lögð fram.

5.2
Fréttabréf aðildarfélaga: Aðeins Hvatarblaðið hafði borist frá síðasta fundi.

5.3
Ársskýrslur Golfkl. Geysis, Golfkl. Dalbúa og Íþr.f. Gnýs og skýrsla æskulýðsnefndar Loga  lagðar fram til kynningar.

6.
Körfuknattleiksfélag FSu

6.1
Ný lög Körfuknattleiksfélag FSu, sem samþykkt voru á framhaldsaðalfundi félagsins 24. febrúar. Á fundinum var nafni félagsins breytt, en það hét áður Íþróttafélag FSU. Breyta þarf nafninu hjá HSK og koma breytingunum áfram til skila út í hreyfinguna. Engilbert fer í málið.

6.2
Fundargerð framhaldsaðalfundar félagsins frá 24. febrúar sl. lögð fram til kynningar. Finnbogi Magnússon er nýr formaður félagsins.

7.
Héraðsþing HSK 13. mars sl.
7.1
Ársskýrsla HSK og þinggerð lögð fram.

7.2
Gjafir til HSK sem afhentar voru á héraðsþinginu til sýnis. ÍSÍ færði sambandinu áletraðan platta og 100.000 kr. ætlaðar til tækjakaupa. Rætt um að endurnýja myndavél sambandsins en ákveðið að bíða með ákvörðun. Umf. Eyrarbakka færði sambandinu bókina “Skólinn við ströndina” og skilti sem á stóð “HSK 100 ára”. Þá gáfu Valgerður Auðunsdóttir og Guðjón Vigfússon á Húsatóftum sambandinu nýjan hátíðarfána.
7.3
Endurmat þingsins. Þingið gekk vel fyrir sig en tillögur urðu óvenju margar. Ákveðið að skipa eina nefnd á næsta þingi sem bæði fer yfir kjörbréf og raðar fólki í nefndir. Á þinginu var myndasýning á tjaldi áður en þingstörf hófust og kom það mjög vel út. Mjög gott er að hafa myndvarpa á staðnum og varpa þar upp breyttum og/eða nýjum tillögum. Það er skýrara fyrir þingfulltrúa og sparar pappír og tíma. Stjórnin hrósar heimamönnum fyrir góðar móttökur. Starfsmenn þingsins stóðu sig vel og maturinn og kaffið voru fyrsta flokks.
7.4
Mæting þingfulltrúa, yfirlit vegna lottógreiðslna. 87 þingfulltrúar mættu á þingið auk tveggja varafulltrúa. Telst það nokkuð góð mæting. 
7.5
Tillögur sem samþykktar voru á þinginu. Farið var yfir tillögurnar og ákveðið hvert þær yrðu sendar. Engilbert fer í það á næstu dögum.


Rætt um tillögu 18a, að skipa nefnd sem fer yfir reglugerð um Héraðsmót HSK. Nokkrar umræður urðu um Heildarstigakeppni HSK og framtíð hennar. Ákveðið að skipa í nefndina á næsta stjórnarfundi. 

7.6
Annað um þingið. Formaður Umf. Heklu hefur haft samband við skrifstofu og lýst áhuga á að næsta þing verði haldið í íþróttahúsinu á Hellu. Er hann byrjaður að vinna í málinu. Stjórnin fagnar þessum áhuga og stefnir á að næsta héraðsþing HSK verði laugardaginn 12. mars 2011 á Hellu.

8.
Skipað í nefndir 2010
8.1
Framkvæmdastjórn HSK skipa:




Guðríður Aadnegard, formaður




Hansína Kristjánsdóttir, gjaldkeri




Bergur Guðmundsson, ritari
8.2 Valnefnd vegna kjörs á Íþróttamanni HSK skipa:




Guðríður Aadnegard, formaður HSK




Guðmundur Karl Sigurdórsson, íþróttafréttamaður




Árni Þorgilsson, fyrrverandi formaður HSK




Þórir Haraldsson, fyrrverandi formaður Umf. Selfoss




Fanney Ólafsdóttir, meðstjórnandi HSK


Varamaður:
Ragnar Sigurðsson, varaformaður HSK
8.3
Unglingalandsmótsnefnd HSK skipa:




Guðrún Tryggvadóttir, Umf. Vöku




Lára B. Jónsdóttir, Umf. Skeiðamanna




Ragnar Sigurðsson, varaformaður HSK
8.4
Breyting á nefndarskipan í ritnefnd HSK. Helgi Kjartansson kemur inn í nefndina í stað Gísla Páls Pálssonar. 

8.5
Breyting á nefndarskipan í afmælisnefnd HSK. Guðríður Aadnegard tekur sæti Gísla Páls Pálssonar.

8.6
Breyting á nefndarskipan í Landsmótsnefnd vegna Selfoss 2013. Guðríður Aadnegard tekur sæti Gísla Páls Pálssonar í nefndinni. 
8.7
Fulltrúi HSK í stjórn Selsins. Árni Þorgilsson verður fulltrúi HSK í nefndinni eins og undanfarin ár. 

8.8
Stjórn Verkefnasjóðs HSK.

Samkvæmt 4. grein reglugerðar um Verkefnasjóð HSK skipa formaður, ritari og gjaldkeri HSK  stjórn sjóðsins.

9.
Sjálboðaliðsstörf fyrir unga atvinnuleitendur

Sjá frétt á www.isi.is. Ákveðið að fresta umræðu um málið.
10.
Héraðsmót á afmælisári

10.1
Tölvupóstur frá formanni fimleikanefndar HSK kynntur. Rætt um málið. Engilbert verður áfram í sambandi við nefndina. 

11.
Söguritun HSK

11.1
Starfsaðstaða fyrir Jón M. Ívarsson söguritara. Fyrir liggur að Jón mun ekki fá inni í nýjum höfuðstöðvum UMFÍ sem nú hafa verið teknar í notkun. Hann hefur þó áfram aðstöðu á gamla staðnum fram í júní eða þangað til leigutíma UMFÍ líkur þar. 
12.
Önnur mál

12.1
Mynd af stjórn. Myndatöku frestað vegna fjarveru tveggja stjórnarmanna.

12.2
Næsti stjórnarfundur ákveðinn á 100 ára afmælisdegi sambandsins, 14. maí n.k. kl. 12:00. Formanni og framkvæmdastjóra falið að skipuleggja nánar tilhögun fundarins, en ýmsar tillögur komu fram.

12.3
Silfurmerki HSK. Samþykkt tillaga að afhenda Kristni Guðnasyni, formanni Glímuráðs HSK, fyrsta silfurmerki sambandsins í 50 ára afmælisveislu hans í apríl n.k.

12.4
Rætt um Verkefnasjóð HSK. Ragnar lagði til að settar yrðu fjöldatakmarkanir á umsóknir frá einstökum félögum og deildum. Ákveðið að stjórn sjóðsins hittist í haust, áður en auglýst er eftir umsóknum, til að fara yfir þessi mál. 








Fleira ekki gert og fundi slitið kl. 20:10.








Fundarritari Fanney Ólafsdóttir
